Alla soglia degli 84 !

(sorridendo... !)

A som ‘riva a quel’eta

Che quand te vet in del dotor

A cunta su i magagn e i to dolor
S’el te domanda quanti ann t'é fa
‘Pena t'el diset el scorlis la testa
Poeu ‘| te guarda e, con aria mesta :
“Cosa vori, car el me scior,

L’é giust assé de tira ‘I fia

Quand s’é ‘riva a la vostra eta !,,

Alora ghe rispondi, in confidenza,

Che di dotor podi ormai fa senza :

Pussé de vun de quei che m’han ‘vu in cura
In anda lor prima de mi a la sepoltura.

Insci, magari zopin zopeta,
Me tiri ‘dré la mia careta.

Me car dotor : lassem a sta
Ghe pensi mi a tira a campa.

Don Arnaldo



